
Gwyn Llywodraeth y DU ar Gyfiawnder leuenctid:
myfyrdodau ar y cyd-destun Cymreig

Lleihau troseddau ieuenctid, newid bywydau ifanc

Dr Rhian Croke a’r Athro Anthony Charles

Crynodeb Gweithredol

Mae Papur Gwyn Llywodraeth y DU ar Gyfiawnder leuenctid, Lleihau Troseddau leuenctid,
Newid Bywydau Ifanc, yn nodi newid i’'w groesawu tuag at atal, dargyfeirio, a llai o gadw dan
glo, ond nid yw’n cynnwys system cyfiawnder ieuenctid sy’n gydlynol ac sy’n seiliedig ar
hawliau o’i mesur yn erbyn fframwaith Plentyn yn Gyntaf mwy datblygedig Cymru a
Chonfensiwn y Cenhedloedd Unedig ar Hawliau'r Plentyn (CCUHP).

Mae Cymru wedi arwain ar hawliau plant ym maes cyfiawnder ieuenctid ers dros ddau
ddegawd, drwy egwyddorion Plentyn yn Gyntaf, ymyrryd yn gynnar, dargyfeirio, ymarfer sy’n
ystyriol o drawma, a deddfwriaeth ddatganoledig, ond mae’n dal wedi’i chyfyngu wrth i
feysydd plismona a chyfiawnder gael eu cadw’'n 6l yn San Steffan, sy’n golygu bod
gwasanaethau plant datganoledig yn ddarniog.

Prif wendidau’r Papur Gwyn: nid yw’n codi oedran cyfrifoldeb troseddol (sy’n dal i fod yn 10
oed, ac ymysg yr isaf yn Ewrop) er gwaethaf tystiolaeth wyddonol sy’n cefnogi newid; mae’n
paru rhethreg Plentyn yn Gyntaf a rhagor o wyliadwriaeth, gorfodi a mesurau cosbi i
deuluoedd; mae perygl y bydd y Papur yn gwneud i blant fod yn rhan o’r system heb fodd o’i
gadael drwy orchmynion cymunedol hirach a mwy dwys; mae’n trin y broses o ddiwygio bod
dan glo fel rhywbeth sy’n newid fesul camau bach yn hytrach na rhywbeth sy’n trawsnewid
yn llwyr; heb dargedau rhwymol neu atebolrwydd, nid yw’n datrys anghymesuredd hiliol; ac
mae’n anwybyddu, i raddau helaeth, gyd-destun cyfansoddiadol, cymdeithasol penodol
Cymru sy’n seiliedig ar hawliau, gan gynnwys pryderon heb eu datrys ynghylch noeth-chwilio,
defnyddio taser a thechnoleg adnabod wynebau ar blant.

Daw’r Ganolfan i’'r casgliad, er mwyn diwygio’n wirioneddol, fod angen datganoli cyfiawnder
ieuenctid a phlismona yn llawn i Gymru, a hyn wedi’i ategu gan weinidogaeth cyfiawnder
benodol yng Nghymru, er mwyn cau’r bwlch rhwng uchelgais Cymru sy’n seiliedig ar hawliau
plant a realiti gweithredol system sy’n dal i gael ei llywodraethu o San Steffan.



Argymhellion i Lywodraeth y DU

Mynd i'r afael a’'r gwahaniaeth cynyddol mewn ymrwymiadau i hawliau plant rhwng
Llywodraeth y DU a Llywodraeth Cymru drwy ymgorffori CCUHP mewn cyfraith ddomestig.

Codi oedran cyfrifoldeb troseddol o 10 i 14 o leiaf (yn unol & chanllawiau Pwyllgor y
Cenhedloedd Unedig ar Hawliau’r Plentyn), gyda chynnydd graddol parhaus.

Disodli mesurau sy’n cosbi teuluoedd (Gorchmynion Rhianta estynedig, cosbau ariannol,
cosbau carcharu i rieni) a chynnig cymorth parhaus i deuluoedd: cymorth cynnar, ymyriadau
sy’n seiliedig ar berthynas, gwasanaethau iechyd meddwl/niwroddatblygiadol, a pholisi sy’'n
ymateb i dlodi.

Ymgorffori dargyfeirio fel egwyddor systemig, orfodol ar draws pob asiantaeth yn hytrach
nag opsiwn dewisol, a mynd i'r afael a’r anghysondeb rhanbarthol o ran cael mynediad ato.

Cyfateb iaith sy’n ystyriol o drawma a diwygio strwythurol lleihau’r ddibyniaeth ar
fecanweithiau gorfodol a gwyliadwriaeth, cryfhau Illwybrau lles/diogelu, a chynnal
buddsoddiad mewn gwasanaethau ataliol.

Ailystyried ehangu gorchmynion cymunedol dwys (Gorchmynion Adsefydlu Pobl Ifanc hyd at
dair blynedd); ailgyfeirio cyllid tuag at wasanaethau cefnogi a chyfiawnder ieuenctid
awdurdodau lleol yn lle hynny.

Ymrwymo i strategaeth frys a therfyn amser i roi diwedd ar y ddibyniaeth ar gadw plant dan
glo, ehangu dewisiadau cymunedol adferol/sy’n ystyriol o drawma, a buddsoddi mewn
gwasanaethau sy’n mynd i’r afael a ffactorau sylfaenol sy’n sbarduno (iechyd meddwl, addysg,
niwroamrywiaeth, tai, sefydlogrwydd teuluol).

Gosod targedau rhwymol a mecanweithiau atebolrwydd ar gyfer anghymesuredd hiliol
gorfodi i ddata ethnigrwydd gael ei gasglu/cyhoeddi ym mhob pwynt penderfynu,
goruchwyliaeth annibynnol, a chyd-fynd a Chynllun Gweithredu Cymru Wrth-hiliol ac
ymgorffori Confensiwn y Cenhedloedd Unedig ar Ddiddymu Gwahaniaethu ar Sail Hil.

Gwahardd noeth-chwilio plant yn ddieithriad a mynnu Asesiadau o’r Effaith ar Hawliau Plant
cyn newidiadau polisi plismona cysylltiedig.

Gwahardd defnyddio Taser ar rai dan 18 oed.

Angen mesurau diogelu sy’n benodol i blant ar gyfer technolegau gwyliadwriaeth (er
enghraifft, adnabod wynebau’n fyw), gan gynnwys Asesiadau gorfodol o’r Effaith ar Hawliau
Plant.

Datganoli cyfiawnder ieuenctid, plismona a swyddogaethau cysylltiedig a chyfiawnder yn
llawn i Gymru gan gynnwys y Grant Craidd Cyfiawnder leuenctid cyfan — heb oedi pellach, a
chyflwyno Gweinyddiaeth Cyfiawnder Cymru ar gyfer polisi, darparu, goruchwylio, ac
atebolrwydd.



